ЗУР СӘРДЕК АВЫЛ ҖИРЛЕГЕ СОВЕТЫНЫҢ 2016 ЕЛГА
ЭШЧӘНЛЕГЕ ХИСАБЫ.
      Соңгы елларда алып   барыла  торган сәясәт  һәр кешенең ихтыяҗларын    канәгатьләндерү буенча  социаль-икъдисадый программаларны,   өстенлекле  илкүләм проектларны гамәлгә ашырып  сизелерлек  нәтиҗәләргә ирешеп булуын раслады.
18 сентябрьдә узган  Россия Дәүләт Думасына узган  сайлаулар, сайлаучыларның зур активлыгы шартларында узуы  шушы сәясәтнең  мөһимлеген тагын бар кат дәлилләде.

     Жирлектә яшәүче халык авыл хуҗалыгын үстерү буенча булган илкүләм проектларны тулы мөмкинлектә файдаланырга тырыша, бу проектлар халыкның  тормышын яхшыртуда  зур этәргеч булып  торалар.
       Хезмәткә яраклы 1692   кеше, шуның эченнән 1559 зы авыл  хуҗалыгы продукциясе җитештерү белән шөгыльләнә.
Хуҗалыкларда 2363 баш мөгезле эре терлек исәпләнә, шуның эченнән 715 баш савым сыер, 1259  баш үгез, 125 тана бозау, 264 баш яшь бозаулар, 23 баш ат, 382 баш сарык, 251 баш кәҗә асрала, 467 баш умарта тотыла.
           Агымдагы елда 4486 тонна  сөт  житештерелде. 3155 тонна сөт сатылды, 1147 тонна ит  житештерелде, сату 621 тонна тәшкил итте.

        2006-2016 елларда барлыгы  674 хуҗалык  148 млн 705 мең 500 сум күләмендә. Ә 2016 нчы елда  13 хуҗалык  2 млн 557 мең 800 сумлык  авыл хуҗалыгы кредитларын алдылар.
        Хаматдинов Фәнис «Лизинг грант» программасында катшашып  сөт эшкәртү җиһазына 1 млн 430 мең сумлык  грант отты.

    Җирлектә яшәүче яшь фермер Гильметдинов Илһам башлап җибәрүче фермер буларак мөгезле эре терлекләр асрар өчен торак салырга 1 млн 500 мең сум күләмендә дәүләттән ярдәм алды. 
        Узган 2015 елда  районда 3 һәм аннан да күп сыер асраучы, киләчәктә савым  сыерларның  санын сигез башка  җиткерергэ теләк  белдергән хуҗалыкларга 200 мең сум күләмендә субсидия  бирелә башлады. Бу  программа буенча  җирлектә яшәүче Гайфетдинов Зөфәр  200 мең сум күләмендә дәүләттән  ярдәм  алды.        
        Җирлек буенча  2 млн 261 мең сум сыер һәм кәҗә асраучы хужалыкларга  субсидия акчасы өләшенде.
      2016 елда малларга ветеринар хезмәтләр күрсәткән өчен чыгымнарның  бер өлешен дәүләт субсидияли башлады шушы чара аша җирлек халкына 104 мең 100 сум күләмендә акча өләшенде.

      Терлекчелек белән шөгыльләнү өчен барлык     шартларны
булдыру өстендә эш алып барыла печән, салам, ашлык белән тәэмин итү уңай хәл ителә. Узган ел беренче мәртәбә районда 3 һәм аннан күбрәк сыер асраучы хуҗалыкларга үз бәясеннән печән бирелә башлады. Шушы чара нигезендә җирлектә булган 12 хуҗалыкка арзан бәядән  40 рулон печән кайтартылып  өләшенде.
      Шушы алып барыла торган сәясәтнең нәтиҗәсе  буларак  җирлектә яшәүче халыкта  терлек асрауда  зур  кызыксыну  уятты.
       Бүгенге  көндә 3 сыерлы - 33; 4 сыерлы - 11;  5 сыерлы - 4; 6 сыерлы - 6; 7 сыерлы - 1; 8 сыерлы - 1; 20 сыерлы - 1 хуҗалык  бар.
      Йорт яны участокларының барлык мәйданы 567 гектар тәшкил итә. Шушы  мәйданның 300 гектары бәрәңге, 90 гектары төрле яшелчә, 80 гектарда  орлык суган, 13 гектарда суган орлыгы культуралары игелеп, 4500 тонна  бәрәңге, 1080 тонна төрле яшелчә, 3.1  тонна суган орлыгы, 245 тонна орлык суган, 425 тонна башлы суган   үстерелде  һәм сатылды.
     Җирлектә урта һәм кече эшмәкәрлек киң җәелгән: кемдер итеген баса, шәлен бәйли, суган һәм бәрәңге үстерә, балта осталарыбызның, төзүчеләребезнең  даны еракларга таралган.

Халыкның көнкүреш һәм  яшәү шартларын  яхшыртуда шәхси  эшмәкәрләрнең дә роле  зур.
      Халыкка 21 сәүдә ноктасы, 3 мини пекарня, 3 йон тету цехы, 3  пилорама  хезмәт күрсәтә.
      Ит һәм сөтне шәхси эшмәкәрләр җыя. Бүгенге көндә шәхси хуҗалыклардан көндәлек   5300 мең  килограмм сөт җыйналып сатыла. Халыкны терлек белән үзебезнең эшмәкәрләр тәэмин итеп тора. Гаилә фермалары  уңышлы гына эшлиләр. Бу фермаларда 243 баш  мөгезле эре терлек асрала, (узган ел белэн чагыштырганда  10 башка артык) шуның эченнән  72 баш савым сыер асралып   (узган елгы дәрәҗәдә сакланып калынды) 479 тонна сөт житештерелә. Сафин Ильфат  239 тонна, Гильметдинов Ильфат 240 тонна. Аш-Буҗи авылыннан Курбанов Рамилнең гаилә фермасы  100 баш сарык асрау белән шөгыльләнә. 
       Исәпләп караганнан соң, жирлектә 563 млн 609 мең сумлык

авыл   хужалыгы  продукциясе җитештерелә, бер хуҗалыкка бүлеп исәпләгәндә 568 мең  154 сумны тәшкил итә.
     Демографик хәлгә килгәндә 992 ачык ишекле хужалыкта 3545 кеше  яши. 32 бала туды, 44 кеше вафат булды,  18 пар гаилә корды. 1 гаилә аерылышты.
     392 бала мәктәптә укый (290 зы – гимназиядә, 102 се – башлангыч мәктәпләрдә), 168 бала балалар бакчасына йөри, мәктәпкәчә балалар саны 310, өйдә торучы балалар саны - 142.
    Зур Сәрдек авыл җирлеге советында булган 14 депутат актив эш алып бара. Җирлек депутатларыннан торган социаль-экономик һәм финанс мәсьәләләре, социаль мәсьәләләр, җир һәм экология мәсьәләләре буенча оешкан коммиссияләр даими эш алып баралар. 

  Булган барлык утырышлар, гомуми жыелышлар план нигезендә   алып барылды, карарлар кабул ителде. Кабул ителгән карарлар үзвакытында тиешле органнарга һәм аерым кешеләргә җиткерелде. Авылларда халык белән җыелышлар, очрашулар үткәрелде, чисталык, тәртип, терроризмга, янгынга, наркоманиягә һәм эчүчелеккә каршы көрәш чараларын үтәү, бурычлар билгеләнде.
     Яңа ел, Сабантуй һәм башка бәйрәмнәр тирән эчтәлекле итеп уздырылды. Җирлектә оешкан Ветераннар советы, Инвалидлар советы рәисләренең эшчәнлекләре аерым мактауга лаек. Өлкәннәр көне билгеләп үтелде, концерт   программасы хәзерләнеп, 5 авылда да концертлары оештырылды, пакетлар өләшенде. Инвалидлар көне аерым спорт  бәйрәме итеп үткәрелде, чәй  өстәле хәзерләнде, концерт күрсәтелде.

       Үзара салым җыйнау буенча референдум уздырылды. Җирлек буенча: халыктан барлыгы 688 мең 800 сум күләмендә акча җыйналды. Республикадан 2 млн 755 мең 200 сум  килгән акча  белән 3 млн 444 мең сумны тәшкил итте.

    Зур     Сәрдек авылы буенча  198 мең 900 сум  акча җыелып, республикадан 795 мең 600 сум  килгән акча хисабы белән  барлыгы 994 мең 500 сум;
   Чишмәбаш һәм Кара-Елга  авылы  буенча: 159 мең 600сум акча җыйналып, республикадан 638 мең 400 сум белән барлыгы 798 мең сум;

     Купка  авылы буенча: 91 мең 500 сум акча җыйналып, республикадан килгән акча 366 мең сум белән барлыгы 457 мең 500 сум;
    Аш-Буҗи  авылы буенча : 148 мең 800 сум  акча  җыйналып,
республикадан 595 мең 200 сум килгән акча белән барлыгы 744 мең сум;

    Адай авылы  буенча 90 мең сум акча җыйналып, республикадан 360 мең сум килгән  акча белән барлыгы 450 мең сум;
    Шушы  үзара салым  акчасының  тотылышы  түбәндәгечә  булды:
     Су белән тәэмин итүгә тотылган акчаның  барлык суммасы 1 млн 103 мең 140 сумны тәшкил итте. 
     Шушы суммага Зур Сәрдек авылының су проектын экспертиза уздыру өчен 223 мең 952 сум; Зур Сәрдек авылы су проектына түләү өчен 405 мең 107 сум; Чишмә-Баш, Купка авылларындагы су башняларына тех. паспорт эшләтү өчен 14 мең сум; Җирлек авылларындагы су трассаларын ремонтлау өчен 16 мең 89 сум; Купка авылында су башясын яңага алыштыру, коймалап алу 334 мең 118 сум; Зур Сәрдек, Чишмә-Баш, Кара-Елга авылларындагы су насосларын алыштыру 109 мең 874 сумны тәшкил итте. 
      Юл эшләренә барлыгы 2 млн 113 мең 193 сум акча тотылды.
        Адай, Аш-Буҗи, Чишмә-Баш авылларындагы урамнарга вак таш җәю - 1 млн 773 мең 855 сум; Узган елларда экономияләнгән акчага Зур Сәрдек авылының Үзәк урамы асфальтын ремонтлау - 289 мең 538 сум; Җирлек авылларының урамнарын кардан чистартып торыр өчен - 49 мең 800 сум.

        Халыкка ял урыннары булдыру өчен тотылган акчаның суммасы 118 мең 500 сум булды.
        Чишмә-Баш авылына уен мәйданчыгы кайтарту 99 мең сум; Аш-Буҗи авлының сугышта һәлак булганнар исемлеге язылган мәрмәр плитә эшләтү - 19 мең 500 сум.    
         Бөек Җиңүнең 71 еллыгы зур итеп һәм оешкан төстә  бәйрәм  ителде, Ватан сугышында һаләк булган авылдашлар истәлегенә салынган һәйкәлләр өлешчә ремонтланып буялдылар.
       Көндәлек хәл итәсе мәсьәләләрне үзебезгә хәл итәсе. Шуны истә тотып җирлек советы спонсорлар  белән актив эш алып бара. Спонсорлар  ярдәменнән башка сабантуй, яңа ел, өлкәннәр көне, инвалидлар көне кебек бәйрәмнәр уздыруны күз алдына да китереп булмый. Бүгенге мөмкинлектән файдаланып аеруча агрофирма “Игенче плюс” җәмгыяте җитәкчелегенә һәм калган барлык булышучы спонсорларга җирлек советы исеменнән зур рәхмәтемне белдерәм.
      Чишмә-Баш һәм Купка авылларына “ ЛЕТАЙ” кәрәзле телефон башнясы куелды. Зур Сәрдек  авылындагы “ Үләт базы” яңа койма белән әйләндереп алынды. Чишмә-Баш авылындагы күпергә ремонт ясалды.     Адай, Чишмә-Баш авылларында тирә-якка куркыныч  тудыра торган агачлар киселде. Кара-Елга авылының су башнясы буялды. 45 мең сумга Агрофирма “Игенче плюс” ярдәме белән җирлек чикләрендәге билгеләр  яңартылды. 
      Ел дәвамында су белән тәэмин итүдә өзеклекләр булдырмаска тырыштык. Кара-Елга авылында 1 насос, Зур Сәрдек авылында 2 насос, Купка авылында 1 насос, Чишмә-Баш авылында 1 насос алыштырылып  төзексезлекләр вакытында төзәтелеп барылды.
      Әйләнә-тирә мохитне саклау, яшелләндерү, санитария-гигиена торышы буенча даими эш алып барылды. Барлык авылларда график  нигезендә “Эко-Сервис” җәмгыяте тарафыннан чүп җыйнала. Зур Сәрдек һәм Купка авылларында булган чүплекләр бетерелде. Җирлектә булган оешма эшчеләре белән берлектә Чишмә-Баш буасына ике мәртәбә өмә ясалды, юл  кырыйлары чистартылды.  Кыш көне  урамнар кардан чистартылып торыла. 500 төп  агач утыртылды, юл кырыйларындагы урман полосаларында үскән агачларның төпләре агартылды.
     Мәдәният йортлары , клублар планлы рәвештә эш алып баралар, үз-үзләрен яшәтү өчен түләүле кичәләр, дискотекалар үткәрәләр. Гаилә һәм  хезмәт алдынгылары бәйрәмнәре, истәлекле даталар билгеләп үтелде. Халык театры коллективы куйган күп санлы миниатюралар, “Чәчкә” халык бию ансамбле чыгышлары, җирлекнең “Ак калфак” хатын-кызлар оешмасы, өлкәннәребезнең “Сердәш” фольклор төркеме  эшчәнлеге – һәр җирдә үрнәк итеп куярлык. “Ак калфак” оешмасы тарафыннан Зур Сәрдек, Чишмәбаш, Кара Елга, Купка авыллары тарихларына багышланган бай мәгълүмат тупланды. Оешманың кул эшләре күргәзмәсе Екатеринбург өлкә Сабан туе кунакларына күрсәтелде. Җирлектәге яшьләребезнең активлыгын яктырткан “Сәламәт тәндә - сәламәт акыл!” проекты авторы Республика конкурсында җиңү яулап, ноутбук белән бүләкләнде. Зур Сәрдек мәдәният йортының “Мирас –Наследие” проекты 160 мең сумлык Дәүләт гранты отып, музей бүлмәсе, методик бүлмә җиһазландырылды, күргәзмә әсбаплар яңартылды. Республика күләм матбугатта урын алган Самавыр бәйрәме, Тыкырык һәм урам бәйрәмнәре, Боз өсте тамашалары җирлектәге халыкны ял иттерү белән бергә, туганлыкны –дуслыкны ныгыта, бердәмлекне арттыра, милли традицияләрне саклауга ярдәм итә. Узып киткән ел – Рәсәйдә Кино елы булды. Шул уңайдан мәдәният хезмәткәрләре тарафыннан кыска метражлы кызыклы фильм төшерелеп, Яңа ел бәйрәмендә халыкка күрсәтелде. Бәйрәм-тамашалар уздырганда һәрвакыт массовыйлыкка игътибар ителә, быел Зур Сәрдек авылы Яңа ел сәхнәсендә 120 кеше катнашты.
      6 авылда да хоккей  мәйданчыклары  эшләп килә , төрле турнирлар оештырыла. Теннис, татарча көрәш, хоккей, чаңгы, волейбол секцияләре эшли.
      Шуларнын нәтиҗәсе буларак, районда үткәрелгән   төрле  ярышларда җирлек командалары  призлы урыннарны яулыйлар.
      Мәгариф учреждениеләре эшчәнлеге белән даими кызыксынып барыла.  Тәрбия, белем бирүгә   зур игътибар бирелә. Барлык мәгариф учреждениеләре яңа уку елына тулы хәзерлек белән килделәр.

       Медицина һәм элемтә хезмәте күрсәтү начар оешмады.         Халыкка вакытында  медицина һәм элемтә хезмәте күрсәтелә.
      Җирлектә  6 мәчет һәм 1 гыйбәдәтханә эшли. Биш вакыт азан тавышы яңгырый һәм намаз укыла. Мәчетләрнең эшчәнлеге  белән  кызыксынып торыла, имамнар белән көндәлек  эш алып барыла.
       Жинаятьчелеккә килгәндә вак хулиганлык һәм урлау
фактларыннан  башка авыр җинаятьләр күзәтелмәде. 2016 елда   12 җинаять теркәлеп шуның 11 ачылды.
         Җирлектә хокукый хәл  тыныч булса да ,тынычланып калырга  ярамый, шушы мәсьәләне истә тотып төрле хокук бозуларга каршы участок  инспекторлары белән тыгыз элемтәдә торыла. Шуны да әйтеп китәргә кирәк. Җирлектә булган ДНД членнары актив эш алып бара. Җирлектә узучы төрле бәйрәм чаралары, спорт бәйрәмнәре аларның катнашыннан башка уздырылмый. 
       Бюджет үтәлеше түбәндәгечә булды:

Керемнәр өлеше:
План  6 млн 621 мең 99 сум 26 тиен.
Үтәлеш  6 млн 671мең 543 сум 9 тиен.             100.8%
Шуның эченнән җирле керем:

План 1 млн 860 мең 23 сум 29 тиен.
Үтәлеш 1 млн 860 мең 28 сум 64 тиен.                100%

Чыгымнар өлеше :

План  6 млн 915 мең 122 сум 42 тиен.
Үтәлеш  6 млн 476 мең 33 сум 79 тиен.               93.6     %
     2016 елда үзара салым   белән әйбәт кенә эшләп алынды. Узган елның 20 нче ноябрендә җирлектә 2017 елда үзара салым җыйнау буенча референдум булып узды. Референдумда халык актив катнашып күпчелек “әйе”  дип җавап бирде. Шушы референдум нәтиҗәсендә    үзебездән тиешле кертемне кертеп, дәүләттән  килгән  ярдәм белән  Зур Сәрдек авылының урамнарына  юлга вак таш җәю. Чишмәбаш авылының су башнясын яңага алыштырып тирә ягын коймалап алу. Пожар гидранты кую.Уен мәйданчыгын урнаштыру күздә тотыла. Кара- Елга авылының су башнясы койма белән әйләндерү. Аш-Буҗи авылында булган ике су башнясын ремонтлау, койма белән әйләндереп алу. Пожар гидранты кую һәм калган акчага юлга вак таш җәюне дәвам итү. Адай авылында су башнясын яңага алыштырып тирә ягын коймалап алу. Купка авылында  урамнарга  вак таш җәю. Пожар гидранты урнаштыру эшләре тора.
           2016 елда Зур Сәрдек авыл җирлеге 4 төрле дәүләт программаларында катнашты. Шушы башкарылган эшләрнең гомуми суммасы 8 млн 401 мең 875 сумны тәшкил итте.
       Бүгенге көндә  авылларда  су үткәргечләр  искереп  килә. Җәй көннәрендә су җитмәү проблемасы бар. Су башняларының  җитештерүчәнлеге түбән. Шушы мәсьәләләрне истә тотып   Зур Сәрдек авылында “Чиста су “ программасына керелеп Тау Асты урамындагы су башнясы яңага алыштырылып, әйләнә тирәсе койма белән әйләндереп алынды. 1200 м озынлыктагы иске су трассасы яңага алыштырылып 2 пожар гидранты куелды. Зур Сәрдек авылында  яңа ФАП  бинасы кулланылышка тапшырылды. Чишмәбаш  буасына һәм Җирлек бинасына  капиталь ремонт ясалды.
     Чыгышымның ахырында шуны әйтәсем килә, безнең җирлеккә республика, районыбыз җитәкчеләренең ярдәме һәрвакыт зур булды һәм зур булып кала. Бүгенге мөмкинлектән файдаланып республика, район җитәкчеләренә,   аеруча район башлыгы Сергей Димитриевичка Зур Сәрдек авыл җирлеге халкы исеменнән, Җирлек Советы  исеменнән бик зур рәхмәтемне белдерәм. Ә безгә җирле мәсьәләләрне хәл итү буенча  үзебездән торган бурычларны үтәү өстендә даими эшләрбез   дип ышандырып калырга рөхсәт итегез.
Игътибарыгыз өчен рәхмәт!
